
ԳԵՐԱԿԱ ՈԼՈՐՏՈՒՄ ԻՐԱԿԱՆԱՑՎՈՂ ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ ՆԵՐՄՈՒԾՎՈՂ ՏԵԽՆՈԼՈԳԻԱԿԱՆ ՍԱՐՔԱՎՈՐՈՒՄՆԵՐԻ, ԴՐԱՆՑ ԲԱՂԿԱՑՈՒՑԻՉ ՈՒ ՀԱՄԱԼՐՈՂ ՄԱՍԵՐԻ, ՀՈՒՄՔԻ ԵՎ (ԿԱՄ) ՆՅՈՒԹԵՐԻ ՆԿԱՏՄԱՄԲ ՍԱԿԱԳՆԱՅԻՆ, ՄԱՍՆԱՎՈՐԱՊԵՍ, ՆԵՐՄՈՒԾՄԱՆ ՄԱՔՍԱՏՈՒՐՔԻՑ ԱԶԱՏԵԼՈՒ ԱՐՏՈՆՈՒԹՅՈՒՆԻՑ ՕԳՏՎԵԼՈՒ ՀԱՄԱՐ «ՊԱՊՐԻԿԱ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ ՆԵՐԿԱՅԱՑՎԱԾ ՀԱՅՏԸ ԲԱՎԱՐԱՐԵԼՈՒ ԵՎ ԱՐՏՈՆՈՒԹՅՈՒՆԸ ԿԻՐԱՌԵԼՈՒ ՄԱՍԻՆ
ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. ՀՀ ֆինանսների նախարարություն

	17-02-2026թ.

	
	N 02/2-1/3480-2026

	1․ Նախագծով նախատեսվում է ներդրումային ծրագրի շրջանակներում Ընկերության կողմից ներմուծվող մի շարք ապրանքների նկատմամբ կիրառել մաքսատուրքից ազատման արտոնություն, այդ թվում՝ 7214 99 100 0 ծածկագրին դասվող պողպատե ամրանների (այսուհետ՝ Ապրանք) նկատմամբ։
Վերոգրյալի կապակցությամբ, հայտնում ենք, որ ՀՀ կառավարության 2026 թվականի փետրվարի 5-ի թիվ 115-Ն որոշման (այսուհետ՝ Որոշում) համաձայն՝ 7214 և 7215 ապրանքային դիրքերին դասակարգվող պողպատե ամրանների ներմուծման համար սահմանվել է լիցենզավորման ընթացակարգ։ Որոշումը ենթադրում է պետական տուրքի վճարում (յուրաքանչյուր տոննայի համար՝ 45 հազար դրամ) և ուղղված է սակագնային մրցակցությունն ապահովելու միջոցով տեղական արտադրությունը խթանելուն։
Այս համատեքստում, կարծում ենք, որ Նախագծով առաջարկվող արտոնության կիրառման և ներքին արտադրությունը խթանելու համար իրականացվող երկու քաղաքականություններն անհամատեղելի են։ Ստացվում է, որ մի կողմից Ապրանքի ներմուծման նկատմամբ կիրառվում է սահմանափակում (լիցենզավորման և լրացուցիչ պետական տուրք վճարելու միջոցով), իսկ մյուս կողմից Նախագծով առաջարկվում է նույն Ապրանքի նկատմամբ կիրառել մաքսատուրքից ազատման արտոնություն։ Միաժամանակ, հարկ է նշել, որ առհասարակ մաքսատուրքերի կիրառությունը նույնպես առևտրային քաղաքականության գործիք է, որով երկրները կամ միությունները պաշտպանում են ներքին արտադրողին։ Ընդ որում, լիցենզավորման ընթացակարգը սահմանելու որոշման հիմնավորմամբ նշվել է, որ Հայաստանի Հանրապետությունում առկա են մի շարք արտադրող կազմակերպություններ, և հավասար մրցակցային պայմանների ապահովումը թույլ կտա զարգացնել մետաղական ամրանների արտադրությունը։
Այս համատեքստում, պարզ չէ Ապրանքի ներմուծման նկատմամբ մաքսատուրքի արտոնության կիրառության նպատակահարմարությունը, քանի որ այն արտադրվում է տեղական արտադրողների կողմից։
Բացի այդ, մաքսատուրքի արտոնությունների տրամադրման կարգով սահմանված է, որ երրորդ երկրներից ներմուծվող ապրանքների նկատմամբ մաքսատուրքից ազատման արտոնությունը կարող է կիրառվել այն դեպքերում, երբ տվյալ ապրանքները չեն արտադրվում ԵԱՏՄ տարածքում կամ իրենց որակական և քանակական հատկանիշներով զիջում են երրորդ երկրներում արտադրված համանման ապրանքներին։
Միաժամանակ, ներդրումային ծրագրին կից ներկայացված հայտարարությամբ Կազմակերպությունը տեղեկացնում է, որ հայտով ներկայացվող ապրանքները չեն արտադրվում ԵԱՏՄ անդամ պետությունների տարածքում (այդ թվում՝ ՀՀ տարածքում) կամ արտադրվում են ներդրումային ծրագրի համար ոչ բավարար քանակով և (կամ) չեն բավարարում ներդրումային ծրագրի իրականացման համար անհրաժեշտ տեխնիկական պահանջներին:
Այս առումով, պարզ չէ, թե որ չափանիշի առկայությունն է հիմք հանդիսանում Ապրանքը երրորդ երկրից ներմուծելու մասով որոշում կայացնելու համար։
Հայտնում ենք նաև, որ Նախագծով հաստատվող ցանկի 3917 10 900 0, 7309 00 510 0 ծածկագրերին դասվող ապրանքների չափման միավորները չեն համապատասխանում ԵՏՀ խորհրդի 2021 թվականի սեպտեմբերի 14-ի թիվ 80 որոշմամբ սահմանված չափման միավորներին։
Հաշվի առնելով վերոգրյալը՝ գտնում ենք, որ անհրաժեշտ է հիմնավորել Ապրանքը մաքսատուրքի արտոնությամբ ներմուծելու նպատակահարմարությունը տեղական արտադրողներին պաշտպանելու՝ ՀՀ էկոնոմիկայի նախարարության քաղաքականության իրականացման պայմաններում, ինչպես նաև անհրաժեշտ է ներկայացնել Ապրանքը տեղական շուկայից ձեռք չբերելու հստակ պատճառը։

	Ընդունվել է։ Նշված ապրանքները հանվել են։

	[bookmark: _Hlk69199583]2. ՀՀ պետական եկամուտների կոմիտե

	16-02-2026թ. 

	
	N 01/3-2/9124-2026

	Առաջնորդվելով Հայաստանի Հանրապետության կառավարության 2015 թվականի սեպտեմբերի 17-ի N 1118-Ն որոշման հավելվածով հաստատված կարգի 17-րդ կետով՝  նույն կարգի 14-րդ կետին համապատասխան «ՊԱՊՐԻԿԱ» սահմանափակ պատասխանատվությամբ ընկերության կողմից ներկայացված հայտի, ինչպես նաև «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես, ներմուծման մաքսատուրքից ազատելու արտոնությունից օգտվելու համար «ՊԱՊՐԻԿԱ» սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ հայտին կից ներկայացված Ձև N 4-ում և նախագծի հավելվածով հաստատվող ապրանքների ցանկում նշված ապրանքների վերաբերյալ տեղեկությունները բավարար չեն ըստ Եվրասիական տնտեսական միության արտաքին տնտեսական գործունեության ապրանքային անվանացանկի 10-անիշ ծածկագրով` դասակարգման ճշգրտության վերաբերյալ դիրքորոշում ներկայացնելու համար։ 
Միաժամանակ, «Պապրիկա» սահմանափակ պատասխանատվությամբ ընկերությունը (ՀՎՀՀ 08295749, գրանցված 12.03.2025թ․) գործում է հարկման ընդհանուր համակարգում, ըստ ներկայացրած վերջին՝ 2025թ․ դեկտեմբեր ամսվա եկամտային հարկի և սոցիալական վճարի ամսական հաշվարկի ունի 1 հարկման բազա ունեցող վարձու աշխատող: Ընկերության 2025թ․ հարկման բազա ունեցող վարձու աշխատողների միջին ամսական թվաքանակը կազմել է 1։
Ինչ վերաբերում է ընկերության շրջանառությունից ստացված տարեկան հասույթին, ապա այս առումով հարկ է նկատի ունենալ, որ ընկերության կողմից նախագծին կից ներկայացված փաստաթղթերում 2025թ․ մասով լրացված տեղեկատվությունը համընկնում է հարկային մարմնի տեղեկատվական բազայում առկա տվյալների հետ:
Միաժամանակ՝ 10.02.2026թ․ դրությամբ ընկերությունը չունի հարկային մարմնի կողմից վերահսկվող եկամուտների գծով ժամկետանց պարտավորություն։

	Ընդունվել է։







	3․ ՀՀ արդարադատության նախարարություն
	16-02-2026թ․

	
	N /27.2.1/6716-2026

	1․ Դիտողություններ և առաջարկություններ չկան։

	Ընդունվել է։



